
Абдулкъадир Сайдумов

Чими югъ я, гуьлуьшан тир,
Экуьнин вахт,
Рагъ акьуна шагьвар аваз,
Цуьк кIвахьзава таралай.
ЧIехи диде айвандик ква,
Кефи шад яз;
Гъил юзуриз,
Кьил юзуриз
КIелиз физвай аялриз.
Хъуьрез-хъуьрез аял физва
Школадиз.
Цуьк гъилеваз, тарс эзберна,
Шиир чирна хуралай.
– Дяве тахьуй, ислягьвал хьуй,
Акьуллу хьуй аялдикай
Фикир ийиз-ийиз
Физвай баде хиялриз.

ард дагълара тек-тек дуьшуьш 
жеда. Ам адетдин кІвалин верч 
кьванди я. Адан чIулав, хъи-

пи гелер квай элкъвей кьил, шуьтруь ва 
ишигълу вилер, къекъвей кIир хьтин хци, 
мягькем кIуф ва къармахар лекьренбу-
руз ухшар я. Аквадай гьаларай, лекьер, 
къузгъунар, картар «миресар» я. Картар-
ни, лекьер хьиз,  югъди зайиф гьайванрал 
гъуьрч авунин женгина жеда.

Картар лекьерилайни ажугълу, атIугъай 
вагьши къушар я. Картарин макан дагъла-
рин тамар квай зулар я. Абуру чпин мукар 
кьакьан тарарин хъалхъамра ийида. Хъсан 
тежриба авай гъуьрчехъандивай кард гъи-
лив вердиш ийиз жеда. Ам мукай лап таза 

Мегьерем Ризаев

лив вердиш ийиз жеда. Ам мукай лап таза 

шараг яз кьада, вилер кутIунна, кас ава-
чир кIвале гъиляй ицIи як гуз хуьда. Гьар 
як гуз гъуьрчехъан катран патав фидайла, 
уьфт яда, ахпа як гуда, кард гъуьрчехъан-
дин уьфтуьнин сесинихъ галаз таниш жеда 
ва вичиз тIуьн гузвайдан гъавурда гьатда. 
Са кьадар перваз хьайила, гъвечIи катран 
вилер ахъа жеда. Гила, вахт-вахтунда уьфт 
ягъиз, къвез вичиз тIуьн гузвай инсан вичин 
мукьвади хьиз гьисс ийида.

Са вахтунилай вичиз тIуьн гваз къвез-
вай гъуьрчехъандин уьфтуьнин ван хьай-
ила, катра гъуьрчехъандал лув гуда ва 
адавай тIуьн къакъудиз алахъда. И кIвалах 
кьилиз акъатайла, гъуьрчехъанди ам авай 
кІвализ чан алай лиф ахъайда.

Гьасятда лиф катра вичин къармахрив 
яда. Гъуьрчехъанди гьа и арада уьфт яда. 
Катра вичиз тIуьн гузвайди гьисс ийида ва 
гъуьрчни гваз гъуьрчехъандин патав фида, 

гъуьрчехъанди адан къармахрай лиф акъ-
уд хъийида ва тIуьн гуда.

Ихьтин тежрибаяр ачух чуьлдани са шу-
мудра кьиле тухуда.

Гила иесиди катран кIвачерик куьлуь 
зенгер кутIунда. Вичин чапла гъилиз яцIу 
тумаждин бегьле цвана, алукIда, катран 
кIвачер вичин гъилел кутIунна, ам гъилел 
алаз къекъведа. Ам каш кваз гъуьрчез туху-
да. Вичи гъуьрч ийизвай чкадин мукьварив 
ахъайда. Гъуьрчехъанди вичи тфенгдив 
яна дуьздиз акъатай къушрахъ кард калтуг-
да, кьада ва хкана вичин есидив вахгуда. 
Вичиз иесиди гайи ицIи як неда.

Кард са тIимил яшлу хьана, азад дуь-
ньядин гъавурда гьатайла, вичин хайиди 
тушир иесидиз табий яз амукьдач, вичин 
диде-бубадин ватандиз, тамариз кат хъий-
ида.

КIелиз-кхьиз чир авун
Гьар инсандин метлеб я.
КIелиз гьазур ятIа вун –
Чирдай чка мектеб я.

ЗатI таквазвай вилериз
Гзаф затIар къалурда.

Гьар муаллимд иердиз
Твада куьнни гъавурда.

Ктабравай чIулав цIарар
Ваз гьарфар яз къалурда.
Йисан эхир хьайила
Ктабни вав рахурда.

1
Хьана кьван-хьанач кьван са къари-

баде. И къари-бадедихъ авай пуд къаз. 
Гьар пакамаз, вичин кIвал, гьаят штка-
на, михьна, са пIипI афарни къачуна, и 
къари-баде вичин къазар гваз чуьлдиз 
фидай. Къазари векь недай, къари-ба-
деди чIурал ацукьна, вичив гвай афарни 
тIуьна, рагъ гуз жедай. Са вахт алатай-
ла, къари-баде генани кьуьзуь хьана, 
адавай гьар юкъуз къазар гваз чуьлдиз 
физ жез амукьнач.

– Къазар хуьдай къазарбандихъ 
къекъвена кIанда, – лугьуда къари-ба-
деди. Фида ам къазар хуьдай сад су-
ракь ийиз. Фида-фида, гьалтда адал 
сикI. СикIре хабар кьада:

– Вун гьиниз физва, къари-баде?
– Заз пуд къаз ава, завай абур чуьл-

диз акъудиз жезмач. Зун зи къазар хуь-
дайдахъ къекъвезва.

– За хуьда ви къазар, къари-баде! – 
лугьуда сикIре.

  Рази хьана къари-баде, сикIни га-
лаз хкведа кIвализ. СикIре хабар кьада 
къари-бадедивай:

– Вуна къазар гьикI хуьзвай, къари-
баде?

– Зун, гьар пакамаз къарагъна, кIвал, 
гьаят шткана, са пIипI афарни къачуна, 
къазар гваз чуьлдиз фидай. Ахпа афар 
тIуьна, жуваз рагъ гуз ацукьдай.

Пака пакамаз, сикI къарагъна, вичин 
тумуналди кІвал, гьаят шткана, къари-
бадедиз са пІипI афарни чрана, ахпа 
вилик кутуна, къазар чуьлдиз гьална. 
Няналди чуьлда къазар хвейи сикIрез 
гишин хьана, кьуна са къаз, тIуьна 

 вичиз. СикI кIвализ хтайла, къари-ба-
деди къазар гьисабда:

– Сад, кьвед... Пуд лагьайди гьиниз 
фена?

– Бала атана къе чи кьилел, къа-
ри-баде! Къаз жанавурди тухвана! – 
лугьуда сикIре. – За гьарайна, амма 
куьмекдиз атай кас хьанач. Гьарайдай 
кьван зи туьтер тIазва, къазран кака 
тIуьнайтіа, пис жедачир.

Чалахъ хьана къари-баде сикIрен 
гафарин, къазран кака гана сикIрез.

Пакадин юкъуз сикI мад фад къа-
рагъна, тумуналди кIвал, гьаят шткана, 
къари-бадедиз са афарни чрана, къа-
зар гваз чуьлдиз фида. Няналди къа-
зар хвейи сикIрез гишин хьана, кьуна 
са къаз, тIуьна вичиз. Хкведа няниз сикI 
са къаз гваз.

– Къаз гьиниз фена? – хабар кьада 
къари-бадеди.

– Бала атана чи кьилел, къари-ба-
де, – лугьуда сикIре.

– Жанавурди тухвана къаз. За гьа-
райна-гьарайна, куьмекдиз атай кас 
хьанач. Туьтер тIазва, заз са кака нез 
кIандай.

И гъилера къари-баде сикIрен 
чIалахъ хьанач.

– Агь, гиликьай сик!! – лагьана къа-
ри-бадеди. – Вуна ийизвайбур тапарар 
я. Къазар тIуьрди вун я! Амай са къазни 
недалди, квахь инай!

Чукурна къари-бадеди эхир сикI вичин 
кIваляй, гуьгъуьниз кулни ахъайна. Катна 
сикI.

2
Вучда, амай са къаз тукIуна къари-ба-

деди, вегьена къажгъандиз, ргаз къулал 
эцигда. Няниз къаз къажгъандикай хкуд-
на, нез ацукьайла, сада ракIар гатана. 
Къари-бадеди къаз тадиз тапусдин кIаник 
кутуна, фена, ракIар ахъайда. КилигайтIа, 
ракIарихъ рекьин мугьман гала. Рекьин 
мугьманди лугьуда:

– Къари-баде, зун рекьин мугьман я, 
заз ксудай чка авач, зун са йифиз кІвале 
тур.

– Ксудай чка заз ава, – лугьуда къари-
бадеди. – Недайди авач, зун са кесиб къа-
ри я, пуд къаз авай, пудни сикIре тIуьна.

Гишила ксай рекьин мугьман, ругунвай 
къазран якIун ни къвез, сакIани ахварал 
фидач. Къари-баде кIеви ахвариз фейила, 
мугьманди, явашдиз къарагъна, тапусдин 
кIаниз гъил авуна, адаз къаз авай чка чир 
хьана. Къачуна, къаз вичин турбадиз ве-
гьена, ксун хъувуна.

Пакамахъ къарагъна хъфидайла, 
мугьманди къари– бадедиз лугьуда:

– Къари-баде, ваз Къаз пачагь Къазан 
шегьердай Турба шегьердиз фейи вахтар 
чидани?

– Вагь гьа! – лугьуда къари-бадеди, – а 
вахтара зун лап аял тир.

Йифен мугьман къари-бадедин къазни 
гваз хъфена.

Гьа икI амай са къазни къари-бадеди-
вай нез хьанач.

Абур гьана амаз, зун иниз хтана.

5/2025 7



Къуй ацІурай дагъдин ценер,
Хуш авазрив кфилрин.
Дяведин цІай рикІерилай
Алатрай чи агьилрин,
Агь, ватан чан, ватан чан!

Яйлахравай булахар хьиз,
НекIедин сел авахьрай,
Чубанрилай зегьметдин гьекь,-
Цуькверин ни алахьрай,
Агь, ватан чан, ватан чан!

Багъларилай алахьайла,
Манидин ван къушарин,
Лезги чилин симфония
Яратмишда рушари,
Агь, ватан чан, ватан чан!

Вал ашукь яз хъвана зани
Ви булахрай пияла,
ЖедатIа, заз гайи нек хьиз,
Муьгьуьббатни гьалала,
Агь, ватан чан, ватан чан!

Медет Арзуманов

НекІед булахра эхъуьрдай за вун,
Къацу яйлахра къекъуьрдай за вун,
Цуьквед рагарлай элкъуьрдай за вун,
Вилера ашкъи куькIвенайтIа, цуьк,
Вун заз ашкъидив хъуьренайтIа, цуьк!

Михьи гьиссерин багъ багъишдай за,
Зи рикІ кьван чІехи дагъ багъишдай за,
Къизгъин ашкъидин рагъ багъишдай за,

Вилера ашкъи куькIвенайтIа, цуьк,
Вун заз ашкъидив хъуьренайтIа, цуьк!

За ваз зи рикIин диливал гудай,
Зи чими хъвердин милливал гудай,
Ргай гьиссерин чимивал гудай,
Вилера ашкъи куькIвенайтIа, цуьк,
Вун заз ашкъидив хъуьренайтIа, цуьк!

ичин Ватан инсандиз сифте дидедин 
некIедилай башламишзава. Сиф-
те за фикирдиз гъаначир, Ватан вуч 

ятIа,вучиз вири шаирри Ватандикай манияр 
туькIуьрзаватIа. Жув гъавурдик акатиз баш-
ламишайла, чир хьана, Ватан вуч затI ятIа. 
Ватандин  абадвал патал зи хайи хуьр тир 
Гелхенайни,маса миллетрин векилар хьиз, 
85 кас душмандихъ галаз къати женгериз 
фена.Абурукай 37 касдиз элкъвена хтун 
кьисмет хьанач.Са пай гел галачиз квахь-
на.Сагъ-саламатдиз хтайбурни,къуьнерал 
гъетер ва хуруйрал орденрини медалри 
нур гуз хтана. Дяведа телеф хьайибурни 
гьа зи яшда авайбур тир. Абуру ватандин 
рекье чпин жегьил чанар къурбандна.

Дагъустан! Дагъларин уьлкве! Живеди 
кьунвай дагъдин кукIушар агъсакъалрин 
бапIахар хьиз, такабурдиз цавун аршдиз 
хкаж хьанва. На лугьуди, абуру пагьливан-
ри хьиз, зи хайи халкьдин ва лезги чилин  
секинвал хуьзва.

«Эхь, чун Ватандиз герек атайла, къва-
нер я», – лагьанай чи зурба шаир Ибрагьим 
Гьуьсейнова.

«Ватан авачирди виждансуз жеда»,  – 
лагьанай чаз бубайри. Чаз чи Ватан гьикь-
ванди ятIа, адан сергьятар чирначир, 
абурун тум-кьил авачир. Ватан жуван 
 уьлкведин халкь яшамиш жезвай эхирим-
жи шегьердал, хуьрел, магьледал куьтягь 
жезва. Ватан гьар са касди жуван дидедин 
нек хъвайи чка я. КIвал гьинай хьайитIани 
маса къачуз жеда,  амма гьикьван  пул 
хьайитIани, вавай Ватан ва диде маса къа-
чуз жедач. Вучиз лагьайтIа гьар са касдиз 
диде багьа я, Диде сифте кьил я, ам эвел я. 
Дидеди чаз Ватан гьим ятIа, вуч ятIа, чирза-
ва. Ахпа чун Ватандин ял ва нефес чIугваз, 
адан адетралдини законралди чIехи жез-

Хидирнеби  Агьмедов

ва. Чна уьмуьр акур бубайривай, Ватандин 
уькIуь-цурудакай тарс, чирвал къачузва. 
Чаз Ватандилай артухан сергьят мад авач, 
я хьунни лазим туш.

ьар девирда чи халкьдихъ кьегьал ва къагьриман рухваяр 
хьана. Къенни чахъ чпин тIварар халкьди еке гьуьрметдив-
ди кьазвай пагьливанар тIимил туш. Шад жедай кар ам я 

хьи, алай вахтунда чпихъ умуд кутаз жедай, чпин викIегьвални 
зирингвал къалурзавай жегьилар майдандихъ акъатзава. Гьа 
ихьтинбурукай сад Нагъиев Ярослав я.

Гьеле аял чIавалай дзюдодал машгъул жезвай Ярославан 
ери-бине Мегьарамдхуьруьн райондин Азадогъли хуьряй 
я. Адан 10 йис я. Алай вахтунда Санк-Петербургдин 
146-нумрадин мектебдин 4-классда кIелзавай 
викIегь хцихъ дзюдодай чIехи агалкьунар хьанва. 
Ам са шумуд сеферда лацу ва хъипи чIуьлер къа-
чузвай акъажунра гъалибчи хьана.

Я. Нагъиева кьве сеферда А.С. Рахлинан 
тIварунихъ галай  Олимпиададин резервдин Спорт-

агьриман рухваяр 
еке гьуьрметдив-

д жедай кар ам я 
пин викIегьвални 

ъ акъатзава. Гьа 

звай Ярославан
гъли хуьряй
бургдин
вай

нва.
ъа-

нан 
рт-

дин школада дзюдодин первенствода 
гъалибвал къачуна

Агалкьунралди диде-бубадин рикI 
шад ийизва Ярослава Россиядин Фе-
дерациядин спортдин мастер Кушпи-
ты Артур Михайловичан гъилик дзю-
додай чирвал къачузва. 

Ирид йисалай спортдал машгъул 
жезвай жегьилди мектебдани хъсан 
къиметар аваз кIелзава. И кардикай 
адан кIелунриз са манийвални авач.

Чаз Ярославахъ мадни чIехи агал-
кьунар хьана кIанзава. Къуй ви рикIе 
авай гьар са мурад кьилиз акъатрай.  
Анжах виликди, Ярослав!  

В. Батманов

5/2025 11



Дагъустандин халкьдин шаирар ва писателар

Дагъустандин халкьдин шаир
Хуьруьг Тагьир

I893-I958

Дагъустандин халкьдин шаир
СтIал Сулейман

I869-I937

Дагъустандин халкьдин шаир
Сажидин Саидгьасанов

I933

Дагъустандин халкьдин шаир
Шагь-эмир Мурадов

I9I3-I995

Дагъустандин халкьдин писатель
Къияс Межидов

I9II-I974

Дагъустандин халкьдин шаир
Арбен Къардаш

I96I

Дагъустандин халкьдин шаир
Майрудин Бабаханов

I958

Дагъустандин халкьдин шаирФейзудин Нагъиев
I95I

Дагъустандин халкьдин шаир
Пакизат Фатулаева

I948Дагъустандин халкьдин 

писатель
Абдуселим Исмаилов

I948

Дагъустандин халкьдин шаир
Ханбиче Хаметова

I938

Дагъустандин халкьдин писатель
Гьаким Къурбан

I938Дагъустандин халкьдин писатель
Кичибек Мусаев

I937

Алискерова Марям Эвесовна I968 йисан I9-январдиз 
Хив райондин Хъукьварин хуьре дидедиз хьана. I985 йи-
суз мектеб акьалтIарна, Дербентдин педагогикадин 
училищеда чирвал давамарна. Алай вахтунда хуьруьн 
мектебда тарсар гузва.  

Марьям Алискерова хайи чIалал шиирарни кхьизва. 
Адан шиирар «Лезги газетдиз», «Куьредин ярар» жур-
налдиз акъатнава. Ам «Вун хьаначиртIа» тIвар алай 
ктабдин автор я. 

Марьям Алискерова

Чи кlвалин вилик,
Багъ ква са зурба,
Ам кутурди я,
Зи чlехи буба!

Экъечlайла рагъ,
Къизилдиз ухшар,
Гуьрчег я чи багъ,
Къвазнавай къаншар!

Туьтlуьр кас амач,
Чи багъдай емиш,
Чlугунай зегьмет,
Буба тир таниш!

Тагайтlани гьахъ,
Пара тир зегьмет,
Хьана кlанда вахъ,
Чlехи тир къимет!

Ви хатур хаз заз гьамиша кичlе я,
Вун абад хьуй лугьузва за датlана!
Зи фикирар за лугьун ваз вине я!
Бахт,берекат,ислягьвал хьуй ацlана!

Я гъурбатдин гуьзелвал зи вилериз
Аквадач, вун рикlе аваз хайи чил!
Чешне я вун маса яргъал уьлквейриз,
Зи играми,багъри гуьзел лезги чил!

Рухваярни,рушарни вахъ авазва,
Гьамиша вал ийиз жеда лап дамах!
Ви сергьятар хуьз датlана аквазва!
Йифиз-юкъуз викlегьдиз ийиз кlвалах!

Лезги чилел мелни-межлис бул хьурай,
Къуй гьамиша чи кьегьалрив тур хьурай!
Гьар лезгидин фагьум-фикир я дерин!
Такурай чаз чи уьмуьрда югъ серин.

Каспийск шегьердин 2-нумрадин мек-
тебда хъсан къиметралди  кIелзавай Гьаса-
нова Хадижа  архитIжуван руш я. Ам гьеле 
аялрин бахчада амаз шикилар чIугвазвай 
рангарал  гзаф рикI алай аял тир. Абур 
авай чкада адаз гьатта ширинлухарни нез 
кIандачир. 

Хадижа гьеле аял чIавалай шикилар  
чIугунал машгъул я, адан шикилрин кьилин 
темаярни гьар жуьре я. Лагьана кIанда, ам 
мектебдиз фейила ада вичин яратмишун-
рин рехъ художественный мектебда ге-
гьеншарна.

Жегьил художникдин алакьунрикай, 
яратмишунрикай мектебдани хабар я. Му-
аллимри гьамиша Хадижадивай чпиз ла-
зим тир шикиларни чIугун тIалабдай. Руша 
лап ашкъидивди муаллимрин тIалабунар 
кьилиз акъуддай, вичин муаллимрин хатур 
хадачир.

Заз адан шикилар акурла, зун  магьтел 
хьана амукьна. Гуя абур тежрибалу тир ху-
дожникдин гъиликай хкатнавайбур я. Адахъ 
рангарин жигьетдай вичин сирлу рекьер 
ава. Хадижади чIугунвай чIехи бубадинни 

дидедин портрет акурла зун 
фикирдик акатна, на лугьуди, 
ам карчи портретистдин гъи-
ликай хкатнавайди я. 

Лезги рушарин къаматар 
вичиз хас тир рангаралди ва 
лезги либасар алай рушарин 
къаматар иллаки зи рикIиз 
гзаф хуш хьана. 

Хадижадихъ еке гележег 
авайди, са шакни алачиз, 
заз чизва, амма адан ярат-
мишунрин рехъ гьикI жедатIа 
чаз кьисметди къалурда. 

Бикеханум Алибегова

Iинин йисан гатфарихъ ихьтин 
тlвар алаз Магьачкъалада иер 
кlалубда аваз ва рикlе гьатдай 

рангаралди безетмишнавай ктаб чапдай 
акъатнава. Адан чарарилай ам пешекар-
вилелди чап авунвайди тадиз чир жез-
ва. Аялри туькIуьрнавай махар кIватIна 
ва са ктаб яз акъудун, аферин къведай 
кар я. Шад жедай  кар ам я хьи, и ктаб 
туькlуьрнавайди Ахцегь райондин Хуь-
руьгрин хуьре кардик квай «Люминари» 
марифатдин меркез я. Авайвал лагьайтlа, 
хуьре ихьтин меркез хьун, ада аялрихъ 
галаз кlвалахун, абурухъ галаз санал ма-
рагълу проектар кьиле тухун хъсан кар я. 
Дидед чlал, халкьдин фольклор, къадим 
тарих хуьн патал и меркезди гзаф важи-
блу кIвалахар кьиле тухузва. 

Эхь, дидед чlалан къадир авай, ам 
аялриз кlанариз алахъзавай камаллу 
ксарин регьбервилик кваз лезги аялри 
санал кlватl хьана цlийи жуьредин махар 
кхьенва.   

Санлай 2I4 аялди I7I мах туькIуьрнава. 
И ктабда лагьайтlа, лезги чlалалди кхьен-
вай 52 мах гьатнава. Амайбур кьилдин 
сайтда эцигда. Дагъустандин Гьукумат-
дин грантдин ва М.А.Абдулкеримован 
тlварцlихъ галай марифатдин фондунин 
куьмекдалди арадиз гъанвай и проек-
тдик чIехи пай кутурбурукай сад машгьур 
шаир, муаллим ва театрдин критик Фа-
зир муаллим я.

Лезги махарин ктабар лап кьитда-
каз чапдай акъатзавай макъамда ихьтин 
ктаб акъатун аялар паталди хъсан сав-
кьат хьанва. И ктабдикай мектебдин аял-
ривай гегьеншдиз менфят къачуз жеда. 
Гьавиляй и кар гъиле кьуна кьилиз акъу-
дайбуруз аферин ва баркалла!

Л.Н. Толстоя Дагъустандин халкьарин 
мецин яратмишунриз еке къимет ганай. Лез-
гийрин, аваррин, лакрин ва маса халкьарин 
кьисаяр, мисалар, манияр ада дериндай чир-
най ва дагъвийриз бахшнавай вичин яратми-
шунра зурба устадвилелди ишлемишнай.

(У. Далгатан «Л. Толстой ва 
Дагъустан» ктабдай) 

               * * *
Раб кутуна, риб хкудиз кIанзава.

* * *
Эй, чинеруг, вуна жув чIурун верч хьиз къалурмир. 

* * *
Элягъиз тежедайда зурба къван къачуда. 

* * *
 Са гъиле кьве къарпуз кьаз жедач. 

* * *
Мецин хер яракьдин хирелайни пис я.

* * *
Юлдашдив туькIвейла, рекье рикI архайин жеда. 

* * *
Къенин югъ пакадин йикъалай хийирлу я. 

* * *
ТIуьн жагъин тийидай чкада гишин я лугьумир.

* * *
 БалкIан пурари, кьушун амалдарвили хуьда. 

* * *
Угъридин гуж артух хьайитIа, чуьнуьхай шейэрин иеси беябур жеда.

Л Н Т Д

Цав мичIи я, кьуд пад – секин,
Зун квач йифен ахварик.
Гъетер цава ава чпиз,
Дерди ийиз крарик.

Са гъед цавай ават хьана,
Атана зи къаншардиз.
Килигайла – ам зи бахт тир – 
Аватнавай дагьардиз.

На лугьуди, кузва цава,
Шегьерда хьиз лампаяр.
Ахвар квачиз ацукьна зун,
Хкведайд хьиз рухваяр…

… КIан хьана заз зи сир лугьуз,
Яргъа авай гъетериз.
Амма зи ван хьанач абруз,
А мичIи тир йифериз…

Вадим Жамалдинов

Югъ-къандавай демекда
Верчер тIимил жез хьана. 
КIек акъвазна далдамда,
Вучин, лугьуз, шез хьана.

– Бес гьикI кьан и тахсиркар,
 Демек кьери ийизвай?
Гьар къуз тухуз фереяр,
Закай фикир тийизвай. 

Югъ хьайила къакърадин,
Ванер тIимил къвез хьана.
Тухуз абур далдадик,
Йикъа са-сад нез хьана.

Кьарай текъвез, рикI яз дар,
Вич-вичикди рахазвай. 
Яру-цIару фереяр,
Сад-вад ана аквазвай.

Яваш-яваш чакъалди,
Ийиз хьана дердияр. 
Кьаз демекдай жуьжеяр,
Ачухзавай кефияр. 

Чара тахьай чIехи кIек
СикIрен патав акъатна. 
ТIалабиз вичиз куьмек,
Суьгьбет ийиз агатна. 

Рекьер-хуьлер чир хьайи,
СикI демекдик агатна. 
Ахварик квай чIехи кIек,
СикIрен кIвализ аватна. 

Сад хьайила сикI, чакъал,
Низ хъийида арзаяр?
Къалурайла жуван кIвал,
Ахпа мийир гьараяр!

Са т|имил хъуьруьнарСа т|имил хъуьруьнар

Юрмет Нагъиев

Сейрда хвани буба аялрин бахчадин ви-
ликай физва. 4-5 йиса авай хци бубадивай 
хабар кьазва: 

– Дах, вунни и бахчадиз фейиди яни?
– Эхь, чан хва! – зарафатна бубади.
– АкI яз хьайила, бес заз вун ана вучиз 

гьич садрани акунач? – лагьана аялди къуь-
нер чуькьвена. 

Муьжуьд йиса авай гадади вичин дидедивай жузуна: 
– Диде, ваз ван хьанайни?
– Куьн, чан хва?
– Къаравулчи-халу телефондай гьикI рахазвайтIа?
– Эхь, ван хьана. Вуч хьана кьван?
– Ада са низ ятIани «зи къуьр» лугьузвай.
– Белки вичин папаз лугьузвай жеди. 
– Адан паб гьайван яни кьван, адаз къуьр лугьуз?

«Къабах» «Чуьнуьх-гумбатӀ» къугъу-
нин са жуьре я. Амма «Чуьнуьх-гумбатӀ» 
къугъунилай  «Къабах» къугъун са кьадар 
четин я. Вучиз лагьай тIа, сад лагьай ди, 
«Къабах» нянин кьиляй , мичIи хьай ила, 
къугъвада; кьвед лагьай ди, къугъунин иш-
тиракчияр чуьнуьх жезвай  чкаяр са уьтери 
кьвани малум туш.   Гьавиляй  «Къабах», 
адет яз, лезги хуьрера I2-I7 й иса авай  гада-
яр къугъвада.      Къугъун икӀ башламишда. 
Сифтедай  кӀватӀ хьанвай  гадаяр кьве де-
стедиз пай  жеда ва хуьруьн къене, я къе-
це чуьнуьх жез ихтияр авай  са I0-I5 чкадал 
меслят жеда. Дестей ри гьисабуналди ва я 
тахьай тIа чип вегьиналди чуьнуьх жедай  
сифте нубат тай инарда.

   Гила чуьнуьх хьана кӀанзавай  десте 
чуьнуьх жез фида, кьвед лагьай  десте алай  
чкадал аламукьда – чуьнуьх хьай и десте-
дин ихтияр гузвай  ишарадал вил жеда. Сад 
лагьай  дестеди вич чуьнуьх хьай ила, са 
пуд сеферда кӀевиз тупӀарай  уьфт агалдар-
на, кьвед лагьай  дестедиз чеб жагъурдай  
ихтияр малумарда. Адет яз, сад лагьай  
агалдарай  уьфт тапан чкадилай  жеда.

Чуьнуьх хьанвай  десте жагъай ла, 
къекъвезвай  дестедин аялди «Къабах» ла-
гьана, гьарай да ва къекъвезвай  вири аялар 
caнал кIватI хъижеда. Гила чуьнуьх жедай  
нубат кьвед лагьай  дестедал, жагъурдай  
нубат сад лагьай  дестедал къведа. 

«Къабах» къугъун патал къугъунин 
иштиракчий риз гъилин фонарар лазим 
къведа. Ибур вири аскерриз чарасуз ала-
кьунар я. ГьакӀ хьай ила ««Къабах» къугъ-
уни кьил акъудиз алакьунин бажарагъвал, 

сесиналдини гуьзчивилелди кьатӀуз ала-
кьун чирда. «Къабах» къугъуни гадай риз 
й ифекай  кичӀе тахьунин, викӀегьвилин гьис-
сер, алакьунар кутада.» «Къабах» къугъун 
гадай рин хий ирдиз я.

Ш. Мирзоеван «Ша къугъван аялрин къугъунар» ктабдай.

ф у р

Алай аямдин лезги эдебиятдин ба-
жарагълу жегьил шаиррикай сад Вла-
дик Батманов я. Хайи дидед чIалалди 
вичин жавагьирар яратмишзавай ам 
течир кас бажагьат ава. 

РикIел хкин, В. Батманован ери-би-
не чи райондин Хуьрелрин хуьряй я. 
Хъсан къиметралди хайи хуьруьн юкь-
ван мектеб акьалтIарай жегьилди ви-
чин чирвилер ДГУ-дин филологиядин 
факультетда давамарна. 

Владик Нафирович пуд ктабдин ав-
тор я. Гьеле мектебда кIелзавай йиса-
ра жегьилдин къелемдикай «Билбил» 
тIвар алай ктаб хкатна. Им 20I2-йис 
тир. Шииратдиз вичин сифте камар ве-
гьенвай жегьил шаирдин сифте ктаб 
кIелчийри лап хушдаказ кьабулна. 

Йисар финикди Владикан къелем 
мадни хци жезва, адан яратмишунриз 
гьуьрметзавай ва кIелзавай инсанрин 
кьадарни артух хьана. ИкI, 20I7-йисуз 
ада «Чубарук» тIвар алаз нубатдин ктаб 
чапна. Шииратдин кIватIалдиз редак-
торвал авурди Дагъустандин халкьдин 
шаир Арбен Къардаш я. Лагьана кIанда 
хьи, 202I-йисуз ДР-дин Кьил Сергей Ме-
ликован Указдалди Владик Батманов 
«Чубарук» ктабдай Расул Гьамзатован 
премиядиз лайихлу хьана. 

Лугьуда хьи, акъвазай ци ял къачу-
да. Яратмишунрал машгъул касдиз са-
нал акъвазун кутугнавач. Ам гьамиша 
кIвалахдин яцIа хьун герек я. Зегьмет-
дал рикI алай Владиказ санал акъвазун 
чидач. Эхиримжи йисара кхьей вири 
шиирар кIватIна ада Москвада «Лекь-
рен муг» тIвар алаз вичин пуд лагьай 
ктаб акъудна. И ктаб адан сифте акъ-
атай кьве ктабрилай чIехиди я. Ктабда 
гьар жуьредин темайрай кхьенвай эсе-
рар гьатнава. Чи газетдиз алатай йисуз 
и ктабдикай са шумуд макъала акъат-
най.

Алатай гьафтеда 2025-йисуз илим-
дин, техникадин, эдебиятдин, публици-
стикадин, искусстводин ва артхитекту-
радин хилера гьукуматдин, 2025-йисуз 
Расул Гьамзатованни СтIал Сулейма-
нан тIварарихъ галай премийрин сагьи-
бар малум хьана.

Шад жедай кар ам я хьи, хейлин 
йисар алатайла, Сергей Меликован 
Указдалди мад сеферда арадал хкай 
СтIал Сулейманан тIварцIихъ галай 
премиядин сагьибрин арада чи райо-
нэгьли, лезгийрин жегьил шаир Владик 
Батмановни (шииррин «Лекьрен муг» 
ктабдай) ава. 

И мукьвара Махачкъалада Дагъ-
устандин Кьил Сергей Меликова 
В.Батмановав лайихлу хьанвай премия 
вахкана. 

Чна гьукуматдин патай премиядиз 
лайихлу хьанвай чи районэгьлидиз 
рикIин сидкьидай нубатдин агалкьун 
мубаракзава. Чандин сагъвал, мадни 
чIехи агалкьунар хьун чи мурад я. 

Рамзес Мурадалиев

